
Stellenbosch Thuthuka: Transformasie in werking deur samewerking

Thuthuka is 'n transformasie-inisiatief van die Suid-Afrikaanse Instituut van Geoktrooieerde Rekenmeesters wat daarop gemik is om voorheenbenadeelde leerders te help om 'n loopbaan in die geoktrooieerde rekenmeestersveld te volg en sukses te behaal. Die Departement Rekeningkunde fokus veral op Afrikaanssprekende studente uit die bruin bevolkingsgroep en het vanjaar sy eerste inname van 20 eerstejaar BRek Thuthuka studente in die program. Die doelwit is om 50 eerstejaar BRek studente per jaar in die Stellenbosch Thutuka program in te neem.

Oorsig van die program

Die studente word saam gehuisves in Metanoia koshuis om ’n samehorigheidsgevoel en wedersydse ondersteuning aan te moedig. Tydens hul studies neem die studente deel aan onder andere verskeie van die nuwe transformasie- en gehalte-inisiatiewe van die Departement Rekeningkunde soos byvoorbeeld: ‘n Uitgebreide Lesingsreeks vir Finansiële Rekeningkunde eerstejaarstudente en die Individuele Leer- en Bystandsprogram vir senior studente. Benewens akademiese hulpprogramme sal die studente ook doelgerigte modules in lewens- en werkplekvaardighede bywoon.  Daar word verder van hulle vereis om gedurende die universiteitsvakansie vakansiewerk te doen, asook om aan ’n gemeenskaps-interaksieprojek van hul keuse deel te neem. 

Doel van die referaat

Die doel van die referaat is om terugvoering te lewer oor: 

· `n algehele program wat op na aspekte van studente se ontwikkeling omsien; 

· `n voorbeeld te gee van hoe effektiewe samewerking tussen verskillende afdelings binne die universiteit en buite-instansies bewerkstellig kan word;

· die suksesse en terugslae van die program; en 

· om die ervaring van die afgelope ses maande te deel met die doel om kommentaar uit te lok, hetsy gunstig of nie.

